
Inatsisartut inatsisaat nr. 19, 30. oktober 1992-meersumi, Inatsisartullu 

inatsisaanni nr. 23, 18. november 2019-mi allanngortinneqarsimasoq, 

siunertaavorlu sukkulaanut, allanullu sukkulaartalinnut 

(kakaaviunngitsoq), lakridsinut, allanullu lakridsitalinnut, marcipanit 

allaallu marcipanitallit, karamellit, milukaat, sukkuaqqat il.il. sukkullit 

sukkoqanngitsullu § 1, imm. 1. nr. 2-miittunut akitsuutip 

peerneqarnissaa pillugu Inatsisartut aalajangiiffigisassaattut 

siunnersuut. 

Siumumiit siunnersuuteqartoq Aqqalu C. Jerimiassen aaliangiiffigisassatut 

siunnersuutaanut qutsavigaarput. 

Siunnersuuteqartup toqqammavilersuutai paasilluarpavut. 

Maluginiarparpulli akitsuutit assigiinngitsut appartinneqaraluartut 

annertunerusumik niuertarfinni akinik appaanermik 

kinguneqartinneqartanngitsut pisisartut oqariartuutigisaraat. Tamannalu 

niivertut namminneq qanoq akeqartitsisinnaanerminnik 

aaliangiisarnerannik toqqammaveqarpoq. 

Siumumiik pingaartitarilluinnarparput innuttaasut 

aningaasaateqarnerulernissaannik siunnerfeqartumik sulianik 

ingerlatsiuarnissaq. Soorlu Naalakkersuisut siunnersuuteqartumut 

akissuteqanerminni akileraartarnikkut aaqqissuusseqqinneq 

innersuukkaat. 

Sulinikkut aningaasarsiornerup qaqugukkulluunniit imminut 

akilersinnaanissaata qulakkeerneqartarnissaa Siumup pingaartitariuarpaa. 

Aningaasap nalinga pisisinnaassuserlu imminnut 

attuumalluinnartuummata taakku imminnut illersorsinnaasumik 

inissisimasarnissaat Siumuttaaq pingaartilluinnagaraa, tamannalu pillugu 



 

akileraartarnikkut aaqqissuusseqqinnerup Naalakkersuisunit 

siunniunneqarsimasoq pisisinnaassutsip sulinerullu imminut 

akilersinnaassuseqarnissaanik iluaqutaanerusussasoq 

upperilluinnarparput.  

Taamatut naatsumik oqaaseqarluta Naalakkersuisut allannguutissatut 

siunnersuutaat taperserparput. Aningaasaqarnermut 

Akileraartarnermullu Atatsimiititaliamut ingerlaqqinnissaa 

innersuupparput. 

